
«Татарстан Республикасында дәүләт һәм 
муниципаль хезмәтләр күрсәтә торган 
күпфункцияле үзәк» дәүләт бюджет 
учреждениесендә түләүле хезмәтләр 
күрсәтү тәртибен раслау турында 

 

 
Татарстан Республикасы Министрлар Кабинетының «Татарстан Республи-

касында дәүләт һәм муниципаль хезмәтләр күрсәтә торган күпфункцияле үзәк» 
дәүләт бюджет учреждениесен оештыру» турында 2013 елның 28 февралендәге 136 
номерлы, «Татарстан Республикасы Дәүләт идарәсен цифрлы нигездә үстерү, мәгъ-
лүмат технологияләре һәм элемтә министрлыгы мәсьәләләре» 2019 елның 1 нояб-
рендәге 997 номерлы карарлары нигезендә һәм «Татарстан Республикасында дәүләт 
һәм муниципаль хезмәтләр күрсәтә торган күпфункцияле үзәк» дәүләт бюджет 
учреждениесе бүлекләрендә һәм филиалларында түләүле хезмәтләр күрсәтүне 
тәэмин итү максатларында боерык бирәм: 

Кушымтада бирелә торган «Татарстан Республикасында дәүләт һәм муни-
ципаль хезмәтләр күрсәтә торган күпфункцияле үзәк» дәүләт бюджет учрежде-
ниесендә түләүле хезмәтләр күрсәтү тәртибен расларга. 

 
 
Министр А.Р. Хәйруллин 

Татарстан Республикасы  
Дәүләт идарәсен цифрлы нигездә 
үстерү, мәгълүмат технологияләре 
һәм элемтә министрлыгының 2021 
елның 6 апрелендәге п/96 номерлы 
боерыгы белән расланды 

 
 

«Татарстан Республикасында дәүләт һәм муниципаль хезмәтләр  
күрсәтә торган күпфункцияле үзәк» дәүләт бюджет  

учреждениесендә түләүле хезмәтләр күрсәтү  
ТӘРТИБЕ 

 
 

1. Гомуми нигезләмәләр 
 

1.1. »Татарстан Республикасында дәүләт һәм муниципаль хезмәтләр күрсәтә 
торган күпфункцияле үзәк» дәүләт бюджет учреждениесендә (алга таба – Учреж-
дение) түләүле хезмәтләр күрсәтүнең әлеге тәртибе (алга таба – Тәртип) Учреж-
дение бүлекләре һәм филиаллары тарафыннан физик затларга һәм юридик затларга 
түләүле хезмәтләр күрсәтү механизмын һәм шартларын, шулай ук мондый хезмәт-
ләрне күрсәткән өчен Түләү билгеләү тәртибен билгели. 

1.2. Тәртип түбәндәгеләргә нигезләнеп эшләнгән: 
Россия Федерациясе Гражданлык кодексы;  
Россия Федерациясе Бюджет кодексы;  
«Коммерциясез оешмалар турында» 1996 елның 12 гыйнварындагы 7-ФЗ но-

мерлы Федераль закон; 
«Россия Федерациясендә дәүләт һәм муниципаль хезмәтләр күрсәтүне оештыру 

турында» 2010 елның 27 июлендәге 210-ФЗ номерлы Федераль закон;  
Татарстан Республикасы Министрлар Кабинетының «Татарстан Республикасы 

дәүләт хакимияте башкарма органы карамагындагы дәүләт бюджет учреждениеләре 
эшчәнлегенең төп төрләренә керә торган хезмәтләрне күрсәткән (эшләрне баш-
карган) өчен гражданнар һәм юридик затлар өчен түләү билгеләүнең үрнәк тәртибен 
раслау турында» 2010 елның 30 декабрендәге 1170 номерлы карары; 

дәүләт учреждениеләре тарафыннан түләүле хезмәтләр күрсәтү өлкәсендәге 
мөнәсәбәтләрне җайга сала торган башка норматив хокукый актлар; 

Учреждениенең Уставы. 
1.3. Түләүле хезмәт күрсәтү төп эшчәнлеккә өстәмә рәвештә башкарыла һәм 

башкаручының төп эшчәнлегенә зыян сала яки аның сыйфатын начарлата алмый. 
 

2. Төп төшенчәләр һәм билгеләмәләр 
 

Әлеге боерык максатларында түбәндәге төп төшенчәләр һәм билгеләмәләр 
кулланыла: 



 
 

түләүле хезмәт күрсәтү – түләүле күрсәтелә торган хезмәтләрнең билгеләнгән 
исемлеге нигезендә Учреждение бүлекләре һәм филиаллары тарафыннан түләүле 
нигездә күрсәтелә торган хезмәт; 

урынга чыгып хезмәт күрсәтү – түләүле күрсәтелә торган хезмәт төрләренең 
берсе, Учреждение белгеченең дәүләт, муниципаль һәм башка төрле хезмәтләрне 
күрсәтү өчен кирәкле гаризаларны һәм документларны кабул итү һәм, тиешле язуны 
(исемлекне) төзеп, хезмәтләр күрсәтелә торган урынга документларны илтү макса-
тында мөрәҗәгать итүче янына аның гаризасы буенча баруын һәм (яки), тиешле 
язуны (исемлекне) төзеп, дәүләт, муниципаль һәм башка хезмәтләрне күрсәтү нәти-
җәләре буенча әзерләнгән документларны китереп бирү максатында, Учреждение 
белгеченең заказчы янына аның гаризасы буенча баруын күздә тота. 

заказчы – түләүле хезмәт күрсәтүне сорап мөрәҗәгать иткән, шәхсән үзе яки 
вәкаләтләрен раслый торган, тиешле рәвештә рәсмиләштерелгән документ ниге-
зендә эш итүче вәкаләтле вәкиле аша эш итә торган физик яки юридик зат; 

заказчының вәкиле – вәкаләтләрен раслый торган, тиешенчә рәсмиләштерелгән 
документ нигезендә заказчы мәнфәгатьләрендә эш итә торган зат;  

башкаручы – түләүле хезмәтләр күрсәтүгә вәкаләтле Учреждение бүлеге яки 
филиалы; 

түләүле хезмәтләр күрсәтә торган белгеч – Учреждение штатында тора торган 
Учреждение хезмәткәре яки граждани-хокукый характердагы килешүләр буенча 
җәлеп ителгән белгеч.   

 
3. Түләүле хезмәтләр күрсәтү тәртибе 

 
3.1. Түләүле хезмәтләр заказчыга ул Учреждениегә мөрәҗәгать иткән очракта 

күрсәтелә. 
3.2. Түләүле хезмәтләр күрсәтү Учреждениенең билгеләнгән эш режимы 

чикләрендә гамәлгә ашырыла. 
3.3. Заказчы тарафыннан түләүле хезмәт күрсәтү өчен түләү расланган бәяләр 

һәм әлеге Тәртипнең 6 нчы бүлегендә билгеләнгән тәртип нигезендә гамәлгә 
ашырыла. 

3.4. Түләүле хезмәт күрсәтү өчен килешү (килешү төземичә генә күрсәтелә тор-
ган хезмәтләрдән тыш) нигез булып тора. Заказчы белән килешүдә түләүле хез-
мәтләр күрсәтүнең шартлары, исәп-хисап ясау тәртибе, якларның хокуклары, бурыч-
лары һәм җаваплылыгы регламентлана.  

Килешү ике нөсхәдә төзелә, заказчы һәм түләүле хезмәтләр күрсәтүче белгеч 
тарафыннан имзалана. Килешүнең бер нөсхәсе заказ бирүчегә тапшырыла, икенче 
нөсхәсе Учреждениедә саклана.  

Килешү төзегәндә заказчыга түләүле күрсәтелә торган хезмәтләрнең тиешле 
төрләреннән файдалану мөмкинлеге, шулай ук түләүле нигездә күрсәтелә торган 
хезмәтләрнең бәяләре турында мәгълүмат бирелә. 

Түләүле хезмәтләр күрсәтү килешүдә билгеләнгән срокларда башкарыла. 
3.5. Килешү төземичә күрсәтелә торган түләүле хезмәтләр заказчы мөрәҗәгать 

иткән вакытта күрсәтелә. 



 
 

3.6. Түләүле хезмәт күрсәтү нәтиҗәләре буенча күрсәтелгән хезмәтләр турында 
акт төзелә. 

3.7. Халыкка түләүле хезмәтләр күрсәтүне оештыру максатында, Учреждение 
түләүле хезмәтләр күрсәтү турында боерык чыгара, анда түбәндәгеләр билгеләнә: 

түләүле хезмәтләр күрсәтү территорияләренең исемлеге;  
түләүле нигездә күрсәтелә торган хезмәтләр исемлеге һәм аларны күрсәтү 

шартлары; 
урынга чыгып хезмәт күрсәткәндә күрсәтелә торган дәүләт, муниципаль һәм 

башка төрле хезмәтләр исемлеге һәм түләүле нигездә күрсәтелә торган хезмәтләрнең 
башка төрләре; 

түләүле хезмәтләр күрсәтүне оештыру өчен җаваплы вазыйфаи затлар;  
түләүле нигездә күрсәтелә торган хезмәтләр буенча заказларны һәм киле-

шүләрне теркәү журналларының формалары һәм аларны тутыру тәртибе; 
түләүле хезмәтләр күрсәтүгә килешүнең, күрсәтелгән хезмәтләр актының һәм 

түләүле хезмәтләр күрсәтү өчен кирәкле башка документларның бер төр формалары; 
түләүле хезмәтләр күрсәтү турында килешү төзү таләп ителә торган түләүле 

нигездә күрсәтелә торган хезмәтләр исемлеге; 
түләүле хезмәтләрне күрсәтү сроклары; 
түләүле хезмәтләр күрсәтүнең башка үзенчәлекләре. 
3.8. Түләүле нигездә хезмәт күрсәтү өчен кирәкле документлар исемлеге: 
заказчының шәхесен раслаучы документ; 
түләүле нигездә күрсәтелә торган хезмәт өчен түләүне раслый торган документ; 
түләүле хезмәт күрсәтүгә килешү (кирәк булганда). 
3.9. Түләүле нигездә хезмәтләр күрсәтә торган белгечләр аны үтәүнең тулы һәм 

сыйфатлы булуы өчен шәхсән җаваплы була. 
 

4. Түләүле хезмәт күрсәтү турында мәгълүмат бирү 
 

4.1. Түләүле нигездә күрсәтелә торган хезмәтләр турында Учреждение 
заказчыны кирәкле һәм дөрес мәгълүмат белән тәэмин итә. 

4.2. Учреждение бүлекләрендә һәм филиалларында күрсәтелә торган түләүле 
хезмәтләр турындагы мәгълүмат түбәндәгеләрдә урнаштырыла:  

Учреждение бүлекләрендә һәм филиалларында мәгълүмат стендларында һәм 
мәгълүмат урнаштырыла торган башка урыннарда; 

«Интернет» мәгълүмат-телекоммуникация челтәрендә Учреждение сайтында 
(порталда) (https://mfc16.tatarstan.ru); 

Instagram сайтында «Татарстан Республикасында дәүләт һәм муниципаль хез-
мәтләр күрсәтә торган күпфункцияле үзәк» дәүләт бюджет учреждениесенең рәсми 
битендә (аккаунтында) (https://instagram.com/mfc/16_tatarstan); 

башка мәгълүмат чыганакларында. 
4.3. Түләүле хезмәтләр күрсәтү турында мәгълүматта түбәндәгеләр була: 
түләүле хезмәтләрне күрсәтү шартлары (шул исәптән түләү тәртибе, түләү 

күләме һәм түләүле хезмәтләр күрсәтү графигы, түләүле хезмәтләр күрсәтү тер-
риторияләре графигы һәм исемлеге);  



 
 

түләүле нигездә күрсәтелә торган хезмәтләр исемлеге; 
түләүле хезмәтләр күрсәтүгә килешүнең бер төр формасы; 
түләү күчерү өчен Учреждениенең банк реквизитлары, күрсәтелә торган хезмәт 

өчен түләүгә түләү йөкләмәсе бланкы (квитанция) һәм аны тутыру үрнәге; 
түләүле хезмәтләр күрсәтүгә бәйле рәвештә корреспонденцияне кабул итү 

адреслары (шул исәптән телефон номеры һәм электрон почта адреслары).   
 

5. Түләүле хезмәтләр күрсәтүгә түләү билгеләү тәртибе 
 

5.1. Түләүле нигездә күрсәтелә торган хезмәтләр өчен бәяләрне исәпләү һәм 
раслау Татарстан Республикасы Министрлар Кабинетының «Татарстан Респуб-
ликасы дәүләт хакимияте башкарма органы карамагындагы дәүләт бюджет учреж-
дениеләре эшчәнлегенең төп төрләренә керә торган хезмәтләрне күрсәткән (эшләрне 
башкарган) өчен гражданнар һәм юридик затлар өчен түләү билгеләүнең үрнәк 
тәртибен раслау турында» 2010 елның 30 декабрендәге 1170 номерлы карары 
нигезендә гамәлгә ашырыла.  

5.2. Түләүле нигездә күрсәтелә торган хезмәтләр исемлеге, шулай ук аларны 
күрсәткән өчен түләү күләме, Татарстан Республикасы Дәүләт идарәсен цифрлы 
нигездә үстерү, мәгълүмат технологияләре һәм элемтә министрлыгы һәм «Татарстан 
Республикасы Министрлар Кабинеты каршындагы Татарстан Республикасы 
Икътисадый һәм социаль тикшеренүләр үзәге» дәүләт бюджет учреждениесе белән 
килештереп, Учреждение боерыгы белән раслана. 

 
6. Хезмәт күрсәтү өчен түләү һәм түләүне кире кайтару тәртибе 

 

6.1. Түләүле нигездә хезмәт күрсәтү өчен түләү заказчы тарафыннан түләү 
хезмәт күрсәтелгәнчегә кадәр башкаручының исәп-хисап счетына акчалата яки 
түләүле хезмәт күрсәтү процессында (түләүле нигездә күрсәтелә торган хезмәт 
төренә карап, анысы Учреждение боерыгында билгеләнә) башкарыла. 

6.2. Татарстан Республикасы Министрлар Кабинетының «Татарстан Республи-
касында дәүләт һәм муниципаль хезмәтләр күрсәтә торган күпфункцияле үзәк» 
дәүләт бюджет учреждениесе хезмәткәренең мөрәҗәгать итүче янына баруы өчен 
түләү исәпләү тәртибе  һәм Дәүләт һәм муниципаль хезмәтләр күрсәтү өчен кирәкле 
гаризаларны һәм документларны кабул итү өчен мөрәҗәгать итүче янына аның 
гаризасы буенча «Татарстан Республикасында дәүләт һәм муниципаль хезмәтләр 
күрсәтә торган күпфункцияле үзәк» дәүләт бюджет учреждениесе хезмәткәренең 
баруын оештыру, шулай ук дәүләт һәм муниципаль хезмәтләр күрсәтү нәтиҗәләрен 
китереп бирү түләүсез нигездә гамәлгә ашырыла торган гражданнар категорияләре 
исемлеген билгеләү турында» 2017 елның 7 декабрендәге 945 номерлы карарында 
исемлеге билгеләнгән затлар категорияләре өчен, гражданинның тиешле кате-
гориягә кертелгән булуы турындагы документлар күрсәтелгән очракта, урынга чы-
гып хезмәт күрсәтү түләүсез нигездә башкарыла. Урынга чыгып хезмәт күрсәтүдән 
ташламалы шартларда файдалану хокукын башка затларга бирү рөхсәт ителми. 



 
 

Гражданнарның башка категорияләренә урынга чыгып хезмәт күрсәтү түләүле 
нигездә гамәлгә ашырыла.  

6.3. Түләүле хезмәтләр күрсәтүгә заказ бирүчеләрдән алынган акча Учрежде-
ниенең шәхси счетына керә. 

6.4. Түләүне кире кайтару заказчы гаризасы буенча түбәндәге очракларда 
башкарыла:  

заказчы тарафыннан кирәгеннән артык (билгеләнгән түләү күләменнән артыг-
рак) түләнгәндә; 

башкаручы гаебе белән түләүле хезмәт күрсәтелмәгәндә; 
күрсәтә башлаганчыга кадәр заказчы хезмәт күрсәтүдән баш тартканда (урынга 

чыгып хезмәт күрсәтелгәндә түләүне кайтарып бирү башкаручы тарафыннан фактта 
тотылган чыгымнарны тотып калып гамәлгә ашырыла). 

Түләүне кире кайтару заказчының түләүне кире кайтару турындагы гаризасы 
нигезендә яки Россия Федерациясе законнары нигезендә суд карары нигезендә 
башкарыла. 

 
7. Түләүле хезмәт күрсәтүдән алынган акчаларны тоту 

 
Түләүле нигездә хезмәт күрсәткән өчен алынган акчаларны тоту 

Учреждениенең финанс-хуҗалык эшчәнлегенең расланган планы һәм башка локаль 
һәм норматив-хокукый актлары һәм документлары нигезендә гамәлгә ашырыла. 

 
      

 
 


